
Аннотация: В данной статье частично 

освещены современные особенности 

развития городов мира, а также 

представлена информация о факторах, 

влияющих на развитие городов и их 

историческое становление. Также 

обсуждались особенности развития 

городов в разных регионах мира. 

KIRISH 

Shaharlar  eng  qadimgi  davrlardan  vujudga  kelgan bo’lib,  qishloqlar  bilan birgalikda 

aholi manzilgohlarining ikki asosiy tipidan biridir. Shaharlar tarixan ijtimoiy  va geografik mehnat 

taqsimoti  natijasida paydo bo‘lgan va rivojlangan. Qadimgi davrlarda shaharlarda 

hunarmandchilik, savdo-sotiq, siyosiy boshqaruv,  mudofaa ishlari, diniy  markaz va 

ziyoratgohlar  negizida vujudga kelgan. [1] 

Shaharlarni rivojlanishining tarixan shakllanishini 19-asrgacha juda sust kechganini 

ko’rishmiz mumkin. 1800 yilda dunyo aholisining 3 % shaharlarda yashagan. 18-asrda sanoatning 

shakllanishi va  rivojlanib borishi bilan birga shaharlar ham tez sur’atlarda rivojlanib bordi. 

Dunyoning  rivojlanayotgan  mamlakatlarida esa  urbanizatsiya jarayonlari XX asrning o‘rtalarida 

ijtimoiy-iqtisodiy va siyosiy sohalardagi ijobiy o‘zgarishlar tufayli boshlandi va hozirgi kungacha 

yuqori sur’atlar bilan davom etmoqda.  

ASOSIY QISM 

Keyingi 2 asr davomida  dunyo  aholisi umumiy sonidan   shahar  aholisining  ulushi 

muntazam  ravishda  o‘sib  borgan.  1800-yilda  aholining taxminan 3  % i shahar joylarida 

istiqomat  qilgan bo’lsa.  1900-yilga  kelib bu raqam 14 % ga,  20-asrning 50-yillarida jahon 

urbanizatsiya darajasi 29 % ni tashkil etdi, 1990-yilda bu ko‘rsatkich 45 %, 2001-yilda – 47  % 

ga  yetadi. 2010-yilga  kelib  shaharliklarning dunyo aholisidagi ulushi 50 % dan ortdi va hozirgi 

kunda u 55 % dan ortiqni tashkil qilmoqda. [3] 

Shaharlarni rivojlanishi 3 ta asosiy bosqichdan o‘tib rivojlanadi. [5-493] 

1. Shakllanayotgan urbanizatsiya bosqichida shahar aholisining ulushi 

50  %  dan  past bo‘lib,  yangi  shaharlar  vujudga  keladi,  ayrim  qishloq 

joylar  shahar  manzilgohlari toifasiga  o‘tib  ketadi.  Mazkur bosqichda 

yirik  shaharlar  tez  o‘sishni  boshlaydi.  Bunda eng  yirik shahar boshqalarga  nisbatan ancha 

ilgarilab ketadi. Eng  yirik  shaharlarning o‘sishi ayrim  hollarda "soxta” urbanizatsiya tarzida, 

ya’ni shahar chekkalarida qishloqdan ko‘chib  kelgan  past  daromadli  aholi  uy-

joylarining  zichlashib borishi ko‘rinishida kechadi. Osiyo va Afrikadagi qator rivojlanayotgan 

mamlakatlar hozirda urbanizatsiyaning ana shu bosqichini kechmoqda.  

2. Rivojlangan urbanizatsiya  bosqichida aholing 50 % dan 75% gacha bo’lgan qismi 

shaharlarda to’g’ri keladi va "millioner”  shaharlarning 

yuqori  sur’atlar  bilan  o‘sishi  kuzatiladi. Yirik  shaharlar  atrofida  aglomeratsi-

yalarning  vujudga  kelishi  kuzatiladi va yangi shaharlar deyarli vujudga kelmaydi, mavjud 

shaharlar esa, ayniqsa, yiriklari tez rivojlanadi, shahar manzilgohlarining tizimlari shakllanadi. 

Urbanizatsiyaning bu bosqichi  Sharqiy Yevropa,  MDH  davlatlari,  Lotin Amerikasi,  Shimoliy 

Afrika, Janubi-g‘arbiy Osiyo, Okeaniyadagi ko‘p mamlakatlar uchun xosdir. 

3. Yetuk urbanizatsiya bosqichini Yevropaning eng rivojlangan davlatlari, AQSH, 

Kanada, Avstraliya, Yaponiya, Isroilda ko’rishimiz mumkin. Bu mamlakatlarda aholining 75 % 

dan ortuq qismi shaharlarda to’g’ri keladi. Aholi  yirik  shaharlarning markazlaridan  asta-

sekin  shahar  atrofiga ko‘chib  boradi,  lekin  shaharda  ishlash, 

o‘qish,  turli  faoliyat  yuritishni  davom  ettiradi.  Natijada  shaharlar  markazlari, 

asosan,  tadbirkorlik, bank-moliya  sektori,  boshqaruv  sohalarining  rivojlanish maskanlariga 

aylanib, aholi yashash massivlari esa tobora markazdan uzoqlashib boraveradi hamda 

suburbanizatsiya vujidga keladi.   

Yuqoradagi boshqichlardan ko’rinib turibdiki shaharlar rivojlanishi turli mintaqalarda 

turlicha kechmoqda. Rivojlanayatgan davlatlarda shaharlar rivojlanishi keskin tus olmoqda. 

Mamlakatlarning ho’jaligidagi o’sishi bilan birga shaharlarni rivojlanishi hamoxan kechmoqda. 

Bunga misol qilib Xitoy, Hindiston va arab mamlakatlaridagi jarayonlarni misol qilib keltirishimiz 

mumkin. Shuningdek tropik Afrika mamlakatlarida aholi qulay yashah va ishlash maqsadida 

shaharlarda ko’chib o’tishi natijasida shaharlar rivojlanmoqda.  

Ko’rinib turibdiku  jahon mintaqasi shaharlarning rivojlanishi turli bosqichlar da  turlichа 

rivojlanib  bormoqda. Yevropa, Shimoliy Amerika, Lotin Amerikasi, Avstraliya  va Okeaniya 

kabi  yirik  mintaqalardagi davlatlarda urbanizatsiya ko‘rsatkichi o‘rtacha hisobda 70 foizdan 

oshgan holda, shaharlari rivojlanishi sur’atlari ancha sekinlashib borib urbanizatsiyalashuv 

kuzatilmayabdi. (1-jadval) 

1-jadval 

         Dunyo va yirik mintaqalarning urbanizatsiya darajasi (2021-yil) 

 № Dunyo va yirik минтақаlar 
Urbanizatsiya darajasi, 

% da 

1  Dunyo   54.7 

2  Rivojlangan davlatlar  78.3 

3  Rivojlanayotgan davlatlar  49.1 

4  Yevropa  75 

5  Osiyo  49 

6  Afrika  43 

7  Shimoliy Amerika (AQSH va Kanada)  81 

8  Lotin Amerikasi  80 

9  Avstraliya va Okeaniya  70 

10  Markaziy Osiyo  47 

Jadval muallif tоmonidan BMT ning Aholishunoslik jamg’armasidan 

olingan ma’lumotlar asosida tuzilgan.  [10] 

 

Islandiya,  Buyuk  Britaniya,  Belgiya, Daniya,  Niderlandiya,  Avstraliya,            Yangi  Z

elandiya,  Argentina,  Venesuela  kabi  shaharlashuv  darajasi  90  foizdan  yuqori  bo‘lgan  davla

tlarda yaqqol ko‘zga tashlanadi. 

Jahon  aholisining  60  foizi  va  dunyodagi  shaharliklarning yarmi  yashaydigan va asosan 

rivojlanayatgan davlatlardan iborat Osiyo 

qit’asida   urbanizatsiyaning  umumiy  darajasi  birmuncha  pastroq,  50  foiz atrofida 

bo‘lib,  o‘sishi  davom  etmoqda. Afrikada esa urbanizatsiya ko‘rsatkichi  40  foizdan sal 

ko‘proq.  Lekin har  ikkala qit’ada ham yuqori urbanizatsiyalashgan mamlakatlar bor. Jumladan, 

Osiyoda bu borada Yaponiya, Janubiy Koreya, Isroil, Fors qo‘ltig‘i arab mamlakatlari, Tailand, 

Afrikada esa Liviya, Jazoir, Misr, Marokash, JAR kabi  davlatlar 

ajralib  turibdi.  Shu bilan  birga,  Butan,  Burundi,  Malavi,  Uganda,  Chad, Afg‘oniston va 

boshqa mamlakatlarda urbanizatsiya darajasi  25  foizga  ham yetmaydi. Ammo  oxirgi 

yillarda  shahar  aholisining umumiy soni va jahon aholisidagi ulushi aynan Osiyo va Afrika 

davlatlarida kechayotgan urbanizatsiya jarayonlari, ayniqsa yaxshi yashash uchun ichki migratsiya 

hisobiga ko‘paymoqda.  Bunda  eng  salmoqli  hissa  shaharlari  ancha  yuqori  sur’atlar  bilan 

o‘sib borayotgan Xitoy va Hindiston davlatlariga tegishli. 

Jahonda shaharlarni rivojlanishida hozirgi  kunda xalqaro  savdo-

iqtisodiy  va  moliya  munosabatlari  rivojlanishi,  transmilliy  korporatsiyalar            

faoliyati  doirasining kengayishi,  zamonaviy  transport  va  aloqa tarmoq-

lari  vujudga  kelganligi  hisobiga hamda xalqaro turizmning jadal rivojlanishi muhin ahamiyat 

kasb etmoqda. Bunday shaharlarning  aholisi  soni  bir  necha  million  kishiga  teng  bo‘lib, 

yirik transmilliy  korporatsiyalar  va  xalqaro  tashkilotlar  qarorgohlari,  dunyo-dagi eng yirik 

port, sanoat korxonalari, bank, moliyaviy jamg‘arma va birjalar  joylashganligi 

bilan  boshqa  shaharlardan  ajralib  turadilar.  Shu toifadagi  shaharlarga  nisbatan 

global  (yoki  jahon) shaharlari atamasi qo‘llanilmoqda. Global shaharlar qatoriga, eng avvalo, 

Nyu-York, London, Tokio, Shanxay, Gonkong, Parij, Dubay, Singapur kabi savdo-moliyaviy 

va  transport  salohiyati  o‘ta  katta  shaharlar  kiritiladi.  Global  shaharlar 

safi   borgan  sari  kengaymoqda,  ularning  ta’sir  doirasi  esa  barcha  qit’a va ularning yirik 

qismlarini qamrab olmoqda.  Keyingi yillarda qator janubiy-g’arbiy Osiyo va sharqiy Osiyoning 

ayrim shaharlari global ahamiyat kasb etmoqda[4].   

XULOSA 

Urbanizatsiya  jarayonlari  ijtimoiy iqtisodiy  taraqqiyotning  ajralmas qismi va ularning 

bevosita hosilasi bo‘lib, qator muammolarni ham 

keltirib  chiqarmoqda.  Bu  muammolarning  qamrovi keng bo‘lib,  ekologik, iqtisodiy, ijtimoiy, 

tibbiy,  madaniy, ma’naviy-axloqiy va ayniqsa jinoyatchilik ko’rsatkichini ortishi jihatlar 

bilan  tavsiflanadi. [7-215] 

   Bunda ishlab chiqarish atrof-muhitga  o‘tkazadigan  bosimining kuchayishi,  suv ta’minotidagi 

kamchiliklar,   shahar turmush  tarzi  bilan  bog‘liq  kasalliklarning tarqalishi, jinoyatchilikning 

ortishi va boshqa muammolar eng  dolzarb  hisoblanadi.   

          Demak,  jahon  urbanizatsiyasining  zamonaviy 

bosqichi  miqdor  va  sifat  xususiyatlari,  shuningdek,  turli  ko‘rinishdagi muammoli jihatlari 

bilan o’ziga xos ravishda shakllanmoqda. 

